Ankimohet konfirmimi né detyré i
prokurorit Ludovik Dodaj

Prokurori i Apelit Durrés Ludovik Dodaj arriti té kalojé me lehtési vetingin né
Komisionin e Pavarur té Kualifikimit, por Komisioneri Florian Ballhysa apeloi
vendimin duke argumentuar se Dodaj nuk éshté né gjendje té justifikojé pasuriné e
tij té tundshme si dhe kursimet cash me njé diferencé negative prej 3.1 milioné
lekésh.

Prokurori i Apelit té Durrésit Ludovik Doda, pas seancés sé vendimit né KPK. Foto:BIRN

Komisioneri Publik Florian Ballhysa ankimoi né Kolegjin e Posacém té Apelimit
vendimin e konfirmimit né detyré té prokurorit té apelit Durrés Ludovik Dodaj té
enjten duke argumentuar se subjekti i rivlerésimit “nuk arrin nivel t& besueshém pér
konfirmimin e tij né detyré”.

Dodaj ka filluar puné si prokuror né Kukés né vitin 1983 dhe mé voné né Shkodér
para se té fillonte puné né prokuroriné prané gjykatés sé Apelit Durrés né vitin 2002.
Dodaj u konfirmua né detyré nga Komisioni i Pavarur i Kualifikimit mé 8 gershor pa
shumé probleme pasi komisioni gjeti vetém probleme té vogla né burimet pér gjetjen
e parave pér blerjen e njé apartamenti né Durrés né vitin 2006 si dhe té kursimeve
cash né sasi té konsiderueshme.

Komisioneri ngre piképyetje mbi paraté e deklaruara né vitin 2003 té Dodaijt prej 2.2
milioné lekésh té& mbajtura né shtépi si para té thata dhe té krijuara me burim nga

shitja e njé shtépie né Shkodér né masén 1.9 milioné leké dhe shitjes sé& mobiljeve
né masén 300 mijé leké.

Komisioneri ngre gjithashtu piképyetje nése subjekti kishte apo jo né dispozicion 25
mijé euro té paguara né vitin 2006 pér blerjen e apartamentit né Durrés.

Komisioneri argumenton gjithashtu se Komisioni i Pavarur i Kualifikimit duket se ka
shkuar pértej pretendimeve té subjektit pér té justifikuar shpenzimet gé nuk
mbulohen dot nga té ardhurat e ligjshme té subjektit.

Komisioneri llogarit se prokurorit Dodaj i rezulton njé diferencé negative e akumuluar
né vite prej 3.1 milioné lekésh shpenzime dhe kursime té cilat duket se nuk
justifikohen nga té ardhura té ligjshme.

Komisioneri thoté gjithashtu se Dodaj duket se ka probleme edhe me kriterin e
pastértisé sé figurés, pasi ka deklaruar se nga viti 2002 deri né vitin 2006 ka banuar
pa kundérshpérblim te banesat e dy té njohurve té tij, té cilét, vite mé voné, jané
hetuar, njéri pér trafik droge dhe tjetri pér abuzim me detyrén dhe shkelje té barazisé
né tenderé.

“Komisioneri Publik konstaton se Komisioni e ka kufizuar vlerésimin

e rezultateve té hetimit administrativ, t& paktén pér njérin nga kéta shtetas, duke i
vlerésuar vetém brenda pércaktimeve té kontrollit te figurés, ndérkohé gé ka pasur
elemente té mjaftueshme pér té vértetuar ekzistencén e pérmbushjes sé kritereve té
vlerésimit té etikés profesionale nga ana e subjektit té rivlerésimit,” shkruhet né
dokumentin e ankimimit.

